
Parag Khanna é un profesor de xeoestratexia da Universidade Nacional de Singapur que conta
con publicaciéns notables neste ambito pero que, a pesar de que algunha delas foi traducida,
non é moi cofiecido ainda na nosa contorna. A sta nacionalidade poderia ser irrelevante para
os efectos de valorar a sGia obra, xa que se poderia pensar no tipico profesor proveniente dunha
ex-colonia britanica que desenvolveu a sta carreira profesional na metrépole ou nos Estados
Unidos e que, polo tanto, escribe afastado da sta realidade de orixe, compartindo o punto de
vista tipico do seu lugar de acollida. Non obstante, non é este o caso. E un profesor de orixe
hindd, con formacién e nacionalidade norteamericanas pero que vive e traballa en Singapur.
Tratase dun dos casos de éxito da globalizacién, e a sta vision reflicte esa realidade, que €, desde
logo, bastante diferente da maior parte do que habitualmente se publica ao respecto, malia que
nalglins temas, sobre todo os que se refiren a Europa en xeral e a Espafa en particular, se nota
a sua falta de familiaridade. Pero, ainda con estes pequenos fallos, o libro mereceria ser lido s6
pola vision tan orixinal que nos da da xeopolitica da globalizacion. A propia existencia de estudos
deste tipo, realizados en territorios que ata hai moi pouco tempo permanecian féra do marco
occidental, danos proba das dimensiéns que alcanzou o proceso da globalizacién.

A inmensa maioria dos estudos sobre a orixe e a evolucién da globalizacion céntrase en dis-
cutir as sUas causas e as sUas posibles consecuencias, beneficiosas para uns, daniias para outros
e imparables para todos. Desde o optimismo extremo de Matt Ridley ou Peter Diamandis ao
pesimismo de John Gray ou Naomi Klein, por exemplo, os estudosos do tema valoran as distin-
tas dimensions deste fendmeno, discutindo a conveniencia de aceleralo ou frealo e as posibles

politicas que se poderian aplicar para tal fin. Non é frecuente, porén, que se nos mostre a sda
arquitectura nin que se atrevan a describir a sia estrutura interna, isto é, que estuden con dete-
mento en que consisten tales fendmenos e cal ou cales poden ser os elementos que a configuran.
Esta obra, en cambio, non se centra tanto en valorar os resultados desta como en explicala e,
sobre todo, faino centrandose nunha variable, ao meu entender, pouco estudada neste ambito.
Esta variable é a conectividade. O proceso globalizador contemporaneo non consistiria mais que
nunha explosién sen precedentes da capacidade de conexién humana tanto en cantidade como
en calidade, en todas as stas dimensiéns. O fenémeno non é novo, pois este proceso de conec-
tividade iniciarase con forza xa no século XIX, con inventos como o telégrafo ou o ferrocarril,
que foran capaces de superar por primeira vez na historia os marcos tradicionais de conexién
entre os seres humanos. O telégrafo fixo posible obter informacién de calquera lugar do mundo
en tempo real, e o ferrocarril modificou a velocidade de transporte de persoas e mercadorias
nunha dimensién nunca vista con anterioridade. O que hoxe denominamos globalizacién non
€ mais que unha aceleracion sen precedentes destas dindmicas e que poderia ser denominada,
de acordo co autor, como hiperglobalizacién. A conectividade moderna concrétase nunha ace-
leracién da velocidade e da capacidade de conexién entre humanos (calctlase que en menos de
vinte anos case toda a humanidade poderia estar conectada entre si a un prezo que seria unha
fraccién do actual, a través de dispositivos mébiles), asi como nun incremento da capacidade
de transportar mercadorias e persoas, tamén a unha fracciéon do custo actual grazas a mellores
infraestruturas e vehiculos de transporte e loxistica de transporte.

O propésito do libro é analizar algunhas destas tendencias baseadas na maior conectividade,
sobre todo no plano xeogréfico, e como esta esté a transformar o panorama econémico e mesmo
politico do mundo. Dos procesos que o profesor Khanna discute, podemos sinalar tres: o proceso
de reconfiguracién politico que se da en varias rexions do mundo, o proceso global de urbani-
zacion e o novo desefio das cadeas de subministraciéns de recursos econdémicos e financeiros.

O primeiro dos procesos consiste nunha descentralizacion politica cada vez maior e, ao mes-
mo tempo, a sia agregacion en unidades econémicas cada vez maiores. Quizais pareza paradoxal
gue unha maior conectividade poida conducir a unha maior fragmentacion politica; non obstan-
te, como bo cientifico social, o profesor Khanna lévanos a conclusiéns léxicas, pero aparentemen-
te contraintuitivas. A tese que sostén o autor, correcta desde o meu punto de vista, € que nun
contorno de alta densidade de conexiéns e comunicaciéns a supervivencia e a viabilidade dun
Estado depende cada vez menos do seu tamafio e mais da sia capacidade de comunicacién co
resto do mundo. O verdadeiramente importante nesta era é contar con capacidades elevadas de
conexién, de tal forma que pasemos de dispor dos recursos que ofrece un Estado aos recursos que
poida ofrecer a comunidade mundial, con partes da cal poderiamos perfectamente estar mellor
relacionados que con rexions do noso propio Estado. As cidades globais, como Londres, Nova
York, Hong Kong ou Shanghai, poden ter un fluxo de comunicaciéns mais denso que o existente
entre Hong Kong e o Tibet, por exemplo. Isto leva a unha desconexién destes novos espazos
respecto aos seus Estados e favorece movementos descentralizadores e mesmo secesionistas (o
conflito secesionista de Catalufia poderia ser visto desde este punto de vista como unha disputa
entre as cidades globais de Madrid e Barcelona, ao teren estas intereses non coincidentes ou
contraditorios). Os ditos procesos facilitanse precisamente porque agora é cada vez mais doado
para unha nova unidade politica atender de xeito satisfactorio as necesidades da sta cidadania,
pois moitas delas poden obterse de forma barata féra das stas fronteiras. No libro destacase o
lento pero constante incremento no ndmero de Estados no mundo e, por conseguinte, un menor

tamano por termo medio destes. O noso autor prevé un papel politico cada vez maior para
estas cidades globais e unha volta ao vello modelo das cidades-Estado do renacemento italiano.
E aqui quizais onde se pode intuir a influencia da contorna do profesor Khanna, pois o modelo
que parece predicir é o que se esta a dar —con evidente éxito, polo menos no econémico- en
Singapur, a cidade-Estado en que traballa, ou en Hong Kong, de moi similares caracteristicas.
Como contrapunto, prodicese un fenémeno aparentemente incoherente co anterior, como é
o da rexionalizacién econémica ou creacién de grandes espazos econémicos: a Unién Europea,
Asean, Mercosur ou o aparentemente debilitado Alca norteamericano. Na mifia opinién, non é
contraditorio que pequenos Estados busquen acordos ou se asocien preferentemente con outros
da sta contorna, xa que poden compartir, ademais de proximidade xeogréfica, valores culturais
ou mesmo unha historia comuin e dado que os ditos acordos non van mais ala de relaciéns
econémicas. Onde vexo en cambio contradicién e, polo tanto, un erro de apreciacion por parte
do autor é na sla consideracién da Unién Europea como un modelo analogo aos antes expos-
tos. A Unién Europea é certo que nos seus inicios se configurou como un espazo meramente
econémico e entén podia ser entendido como un proceso de rexionalizacién, pero hai tempo
que o vello Mercado Comn Europeo se transformou nun proxecto de unién politica que, con
pasos adiante e atras, poderia perfectamente transformarse nun macroestado ou, cando menos,
nunha forma politica de novo cufio, contradicindo a tendencia & fragmentacién politica que se
describe no libro. O que resulta mais discutible é se este novo tipo de comunidade mais grande
en tamafio sera quen de adaptarse satisfactoriamente a un contorno tan complexo e cambiante
e se ese maior tamario lles trae consigo algin tipo de vantaxe comparativa aos seus integrantes.
E un debate que o autor insintia pero que queda aberto.

En segundo lugar, o libro céntrase no acelerado proceso de urbanizacién que se produciu en
todas as rexiéns do mundo nos ultimos decenios, e que para o autor é un dos trazos que mais
caracterizan a sociedade hiperconectada. En efecto, o principal trazo definidor das cidades é a sta
maior frecuencia e densidade das redes de conexién. As cidades son eficaces transmisores de in-
formacion, e a proximidade fisica favorece a doada distribuciéon de mercadorias e a formacién de
multiples e variadas relacions interpersoais. O fendmeno que se destaca no libro é o da creacion
de megacidades asociadas a zonas econdémicas especiais, como a de Shenzhen na rexién adxa-
cente a Hong Kong. Estas megacidades son a verdadeira arquitectura da globalizacién, cos seus
xigantescos aeroportos, como o de Dallas-Fort Worth na nacente gran conurbacién texana ou os
seus superportos, como os de Shanghai-Nanjing e a sia densa rede de ferrocarris e autoestradas.
Cada unha destas cidades conta cun territorio adxacente que lle serve de soporte fisico e que esta
a configurar unha nova arquitectura politica. Por exemplo, nos Estados Unidos poderianse estar
a conformar sete ou oito “naciéns” norteamericanas arredor das stas principais urbes globais.
Os territorios sen urbes de referencia veranse cada vez mais afastados da globalizacién, pois as
megaurbes, como antes apuntamos, estan condenadas a buscar asociaciéns entre elas mais que
cos territorios apartados nos seus propios Estados. Asi, grandes zonas da China, da India ou dos
Estados Unidos séntense alienadas da globalizacion e alleas 4s dindmicas propias desta. E estrafio
que o autor non faga referencia aos posibles conflitos que puidesen xurdir desta cada vez maior
divisién e que son doadamente perceptibles no ambito da politica. A desafeccion de grandes
masas da poboacién respecto as stias metrépoles manifestouse en fenémenos como a eleccién
de Donald Trump ou ainda mais, se cabe, no fenémeno do Brexit, en que parece como se os
poboadores das rexions en declive decidisen castigar a Londres e a stia forma de vida, cada vez
mais afastada da da Inglaterra industrial en declive do norte.

O Ultimo aspecto que me gustaria salientar do libro, que é quizais o que mais poida irritar
os criticos da globalizacién, é o do cambio nas cadeas de valor a escala mundial. Estes activistas
critican a fin da producion a escala local, sendo substituida por produciéns a escala mundial. O
desprazamento, por exemplo, de froitas ou alimentos para seren sometidos a procesos industriais
en paises do terceiro mundo con man de obra mais barata e voltos a traer xa transformados de
novo ao seu territorio de orixe non é comprendido por moitos destes activistas, pero o certo
é que esta maior conectividade pode facer perfectamente mais doado e barato, por exemplo,
trasladar lagostinos escoceses a Marrocos e traelos de volta que pelalos na mesma Escocia. A
revolucién nos transportes de mercadorias, por exemplo, é pouco percibida pola maior parte da
poboacién, pero esta a ter unhas repercusions enormes na localizacion industrial e nos custos
desta. A estandarizacién do transporte en colectores homoxéneos que pasan de buques —cada
vez con maior capacidade de carga grazas a optimizacion do espazo- a ferrocarris cada vez
mais veloces e mellor conectados e destes, a sGa vez, a camions de carga que circulan por unha
cada vez mais densa rede de estradas revolucionou e abaratou o transporte en poucos anos,
con consecuencias que ainda estamos comezando a percibir nestes momentos. As melloras en
loxistica permitiron tamén garantir a fiabilidade das subministraciéns, de tal forma que calquera
catastrofe natural ou acontecemento imprevisto, que antes poderian paralizar unha producién
estratéxica, son agora moito mais doados de evitar ao contar con cadeas de subministracién
alternativas e con substitutos para a inmensa maioria dos insumos necesarios para a producion.

Esta obra aborda moitas outras dimensions da globalizacién, como os cambios culturais,
os cambios nas fontes de informacién ou todas as consecuencias da difusiéon e abaratamento
da telefonia mébil (mellora da loxistica ou dos medios de pagamento en paises agora subdes-
envolvidos) ou dos usos educativos de Internet e as redes sociais, por exemplo. Tamén trata as
consecuencias do espertar de Africa, de América Latina ou do sueste asiatico; en cambio, non
aborda o risco para rexions como a europea de quedaren estancadas por excesos de regulacions
ou polo seu envellecemento demogréfico e que ben poderia convertela nunha rexion perdedo-
ra da globalizacién, pero isto, como vimos, pode ser consecuencia de que o mundo xa non é
observado e lido s6 por ollos occidentais. E recomendable, polo tanto, ler este libro canto antes,
pois temo que 4 velocidade a que circulan os cambios nuns meses ben puidese estar xa obsoleto.

